
 

ᐅᖅᓴᐅᑎᑦ ᑖᒃᓯᔭᕈᑎᖏᓐᓂᑦ ᐅᑎᖅᑎᑦᑎᓂᕐᒧᑦ ᐱᓕᕆᔪᑎ  
ᓇᐃᓈᕈᑎᑦ ᐅᓂᒃᑳᖅᓯᒪᔪᓄᑦ ᐅᑯᓄᖓ 2014-15 ᐊᒻᒪᓗ 2015-16 
ᐋᖅᑭᒃᓱᖅᑕᐅᔪᑦ ᓄᕕᐱᕆ 2016-ᒥ 
 
 

ᐱᓕᕆᔪᑎᑦ ᐱᓗᐊᙳᐊᕐᓂᖏᑦ 
 2006-ᒥᓂᑦ, ᓄᓇᕗᑦ ᒐᕙᒪᒃᑯᑦ ᐅᑎᖅᑎᑦᑎᓯᒪᓕᕐᒪᑕ ᐃᒪᓐᓇᑎᒋᐸᓗᖕᓂᒃ $23 ᒥᓕᐊᓐᓂᒃ 

ᐱᓕᕆᔪᑎᒃᑯᑦ, ᐅᓄᕐᓂᖅᓴᐃᑦ ᐅᔭᕋᒡᓂᐊᖅᑎᒃᑯᑦ ᐱᓕᕆᕕᖁᑎᖏᓐᓅᖅᓯᒪᕗᑦ.  

 ᐅᓪᓗᒥᒧᑦ, ᓄᓇᕗᑦ ᒐᕙᒪᒃᑯᑦ ᐊᖏᖅᓯᓯᒪᓕᖅᐳᑦ ᐅᑎᖅᑎᑦᑎᔪᑎᓂᒃ ᑲᑎᓪᓗᒋᑦ 
ᐃᒪᓐᓇᑎᒋᐸᓗᓐᓂᑦ $3.8 ᒥᓕᐊᓐ 2014-15-ᒧᑦ ᐊᒻᒪᓗ $5,102 2015-16-ᒧᑦ, ᑕᐃᓐᓇ 
ᐊᑕᐅᓯᖅ 2015-16-ᒥ ᑐᒃᓯᕋᐅᑕᐅᓪᓗᓂ ᐃᒪᓐᓇᑎᒋᓂᒃ $3.4 ᒥᓕᐊᓐ ᒫᓐᓇᓗ 
ᕿᒥᕐᕈᔭᐅᕙᓪᓕᐊᓪᓗᓂ.  

 ᐱᖅᑯᓯᒃᑯᑦ ᐱᓕᕆᓂᑦ ᐊᑭᓕᖅᑕᐅᓯᒪᖕᒪᑕ ᐃᒪᓐᓇᑎᒋᓂᒃ 0.19% ᐳᓴᓐᑎᓂᒃ ᑲᑎᓪᓗᒋᑦ 
ᐊᑭᓪᓗᐊᖏᓐᓂᑦ ᐅᑎᖅᑎᑕᐅᔪᑦ ᐊᑭᓕᖅᑕᐅᓪᓗᑎᒃ ᐅᓪᓗᒥᒧᑦ. ᐅᔭᕋᒡᓂᐊᑎᒃᑯᓪᓂᑦ 
ᐱᓕᕆᕕᖁᑎᖏᑦ ᐱᓚᐅᕐᒪᑕ ᐊᒥᐊᒃᑯᖏᓐᓂᑦ 99.81% ᐳᓴᓐᑎᓂᒃ.  

 ᐱᓕᕆᐊᖃᕐᓃᑦ ᐱᓕᕆᔪᑎᓂᒃ ᓱᕐᕋᒃᓯᒪᖏᒻᒪᑕ ᐊᒃᐸᓯᕐᓗᑎᒃ ᑕᐃᒃᑯᓄᖓ ᐃᒻᒥᓂᖅᓱᖅᑐᓄᑦ 
ᓇᖕᒥᓂᕆᔭᐅᔪᓄᑦ ᐱᓕᕆᕙᒃᑐᓂᑦ ᐱᖅᑯᓯᕐᒥᒍᑦ ᐱᓕᕆᓪᓗᑎᒃ.  

ᐅᖃᐅᓯᕆᓗᒍ ᑖᓐᓇ ᐅᓂᒃᑳᖅᓯᒪᔪᖅ 
ᑕᒪᑐᒨᓇ ᐅᖅᓴᐅᑎᑦ ᑖᒃᓯᔭᕈᑎᖏᑕ ᐅᑎᖅᑎᑕᐅᓂᖏᑎᒍ (FTR) ᐱᓕᕆᔪᑎᖏᑎᒍ, ᓄᓇᕗᑦ ᒐᕙᒪᒃᑯᑦ (GN) 
ᐅᑎᖅᑎᑦᑎᓯᒪᓕᕐᒪᑕ ᒥᓕᐊᙱᓐᓃᑦᑐᓂᒃ ᓄᓇᕗᑦ ᑖᒃᓯᔭᕈᑎᓄᑦ ᑮᓇᐅᔭᓂᒃ ᑕᒪᒃᑯᐊ ᐱᔪᓐᓇᖅᑎᑕᐅᔪᑦ ᐃᒻᒥᓂᖅᓱᖅᑐᑦ 
ᐊᒻᒪᓗ ᓇᖕᒥᓂᕆᔭᐅᔪᑦ ᐊᑭᓖᔪᑎᒋᓯᒪᔭᖏᓐᓂᑦ ᐅᖅᓴᐅᑎᓂᒃ ᓂᐅᕕᖅᑎᓪᓗᒋᑦ ᓄᓇᕗᒻᒥ ᐅᕝᕙᓗᓂᑦ ᑎᑭᑎᑦᑎᑎᓪᓗᒋᑦ 
ᑕᒪᐅᖓ ᓄᓇᕗᒻᒧᑦ. ᑖᒃᑯᐊ ᐅᓂᒃᑳᓕᐊᕆᓯᒪᔪᑦ ᓇᐃᓈᖅᓯᖕᒪᑕ ᑐᓴᐅᒪᔪᑎᒃᓴᓂᒃ ᑐᕌᖓᔪᓂᒃ ᐅᑎᖅᑎᑦᑎᔪᑎᓄᑦ 
ᑐᒃᓯᕋᐅᑕᐅᔪᓂᑦ ᓄᓇᕗᑦ ᒐᕙᒪᒃᑯᓐᓄᑦ ᐱᔭᐅᓚᐅᖅᑐᓂᒃ ᓄᕕᑉᐱᕆ 1ᖓᓂ, 2016-ᒥ ᑕᒪᑐᒧᖓ 2014-15-ᒧᑦ ᐊᒻᒪᓗ 2015-
16 ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᓄᑦ. 

ᐱᔾᔪᑎᒋᓪᓗᒍ ᐱᕕᖃᒃᑎᑕᐅᓂᖏᑦ ᐱᕕᒃᓴᖃᒃᑎᑕᐅᓪᓗᑎᒃ ᐅᔭᕋᒡᓂᐊᖅᑎᒃᑯᑦ ᓴᓇᕕᖁᑎᖏᑦ ᑐᒃᓯᕋᕈᓐᓇᕐᒪᑕ ᐅᖅᓴᐅᑎᑦ 
ᑖᒃᓯᔭᕈᑎᖏᑕ ᐅᑎᖅᑎᑕᐅᔪᑎᖏᓐᓂᑦ FTR, ᐃᓚᖏᑦ ᑐᒃᓯᕋᐅᑎᑦ ᐱᔭᐅᑐᐃᓐᓇᕆᐊᖃᕐᒪᑕ ᐊᖏᖅᑕᐅᓗᑎᒡᓗ ᑭᖑᓂᖓᒍᑦ 
ᑖᒃᑯᐊ ᐅᓂᒃᑳᓕᐊᕆᓯᒪᔪᑦ ᐱᔭᕇᒃᑕᐅᓚᐅᖅᑎᓪᓗᒋᑦ. ᑕᒪᓐᓇ ᐱᔾᔪᑎᒋᓪᓗᒍ, ᐃᓚᖏᑦ ᓈᓴᐅᑎᑦ ᐅᓪᓗᒥᒧᑦ 
ᐊᖑᒪᑎᓕᖅᑎᑕᐅᒋᐊᖅᓯᒪᖕᒪᑕ ᐊᕌᓃᓂᑦ ᐅᓂᒃᑳᓕᐊᖑᓚᐅᖅᑎᓪᓗᒋᑦ ᐊᒻᒪᓗ ᐃᓚᖏᑦ ᓈᓴᐅᑎᑦ ᑕᑯᔭᐅᔪᑦ ᑖᒃᑯᓇᓂ 
ᐅᓂᒃᑳᖅᓯᒪᔪᓂ ᐊᓯᕈᑐᐃᓐᓇᕆᐊᖃᕐᒪᑕ ᐊᕐᕉᒍᓂᐊᖅᑐᖅ ᐅᓂᒃᑳᓕᐊᖑᓂᐊᖅᑐᓂ. 

ᑖᓐᓇ ᐅᓐᓂᑳᓕᐊᖑᓯᒪᔪᖅ ᑐᓴᐅᒪᔪᑎᒃᓴᑐᐃᓐᓇᐅᖕᒪᑦ, ᐊᒻᒪᓗ ᐊᖑᒪᑎᓪᓗᓂ ᑎᑭᓪᓗᒍ ᓄᕕᐱᕆ 2016. ᐃᓗᓕᖏᑦ ᐊᒻᒪᓗ 
ᑐᓴᐅᒪᔪᑎᒃᓴᑦ ᑭᖑᕝᕕᖅᓯᖏᒪᑕ ᐅᕝᕙᓗᓂᑦ ᐃᓚᖏᖅᓯᓇᑎᒃ ᒪᓕᒐᓕᐊᖑᓯᒪᔪᒥᒃ, ᒪᓕᒃᑕᐅᔭᕆᐊᓕᖕᓂᑦ, ᐱᓕᕆᔪᑎᑦ 
ᒪᓕᒃᑕᐅᖁᔭᐅᔪᓂᑦ ᐅᕝᕙᓗᓂᑦ ᐊᔾᔨᓪᓗᐊᐸᓗᖏᓐᓂᑦ ᑎᑎᕋᒃᓯᒪᔪᖁᑎᓂᒃ. ᑐᓴᕆᐊᕐᕕᒋᒪᐅᒃᑭᑦ ᑮᓇᐅᔭᓕᕆᔨᒃᑯᑦ 
(PetroleumTax@gov.nu.ca) ᐊᐱᖅᑯᑎᒃᓴᖃᑐᐊᕈᕕᑦ ᐱᓕᕆᔪᑎᐅᑉ ᒥᒃᓴᓄᑦ, ᐅᕝᕙᓗᓂᑦ ᖃᐅᔨᔪᒪᒍᕕᑦ ᐅᓪᓗᒥᒧᑦ-
ᐊᖑᒪᑎᔪᓂᒃ ᑐᓴᐅᒪᔪᑎᒃᓴᓂᒃ. 

   

 

ᑮᓇᐅᔭᓕᕆᔨᒃᑯᑦ  ᓄᓇᕗᑦ ᒐᕙᒪᖏ 
       ᑎᑎᖅᑲᖃᐅᑎ 2260, ᐃᖃᓗᐃᑦ, ᓄᓇᕗᑦ X0A 0H0 

 +1 (800) 316-3324 
 +1 (867) 975-5845 

ᐱᓕᕆᔪᑎᑦ ᓇᐃᓈᕈᑎᖏᑦ 
ᓄᓇᕗᑦ ᒐᕙᒪᒃᑯᑦ ᐋᖅᑭᒃᓯᓚᐅᕐᒪᑕ ᐅᖅᓴᐅᑎᑦ ᑖᒃᓯᔭᕈᑎᖏᑕ ᐅᑎᖅᑎᑕᐅᔪᑎᖏᑕ ᐱᓕᕆᔪᑎᖏᓐᓂᑦ ᐊᐃᕆᓕ 1, 2006-ᒥ 
ᐱᔭᐅᔪᒪᓪᓗᑎᒃ ᒪᕐᕈᒃ ᐱᓪᓗᐊᑕᒃ ᑎᑭᑕᐅᔪᒪᔫᒃ: 

• ᐊᑭᑐᓗᐊᕈᓐᓃᖅᑎᒋᐊᕐᓗᒍ ᐅᖅᓱᒃᓴᐅᑉ ᐊᑭᖓ ᑐᕌᖓᑎᓪᓗᒍ ᐱᖅᑯᓯᒃᑯᑦ ᐱᓇᓱᐊᖅᑐᖃᒃᑎᓪᓗᒍ ᓱᕐᓗ ᒪᑯᓇᓂ 
ᐊᖑᓇᓱᐊᕐᓂᕐᒥ, ᐃᖃᓗᒐᓱᐊᕐᓂᕐᒥ ᐊᒻᒪᓗ ᐊᐅᓪᓚᐅᔨᖃᑦᑕᕐᓂᕐᒥ; ᐊᒻᒪᓗ   

• ᐱᔭᐅᓂᖅᓴᐅᑎᓐᓇᓱᐊᕐᓗᒍ ᐊᑐᕈᒫᕐᓂᐊᖅᑐᓕᐅᕐᓂᖅ ᐅᔭᕋᒡᓂᐊᕐᓂᕐᒥ ᒥᑭᓂᖅᓴᐅᓕᖅᑎᑦᑎᓂᒃᑯᑦ ᐊᐅᓚᔪᑎᑦ 
ᐊᑭᖏᓐᓂᑦ ᐊᑐᖅᑕᐅᕙᒃᑐᓂᒃ ᐅᔭᕋᒡᓂᐊᕐᓂᕐᒥᒃ ᓇᖕᒥᓂᓕᖕᓄᑦ.  

ᐱᔪᓐᓇᖅᑎᑕᐅᓂᐊᕐᓗᓂ ᐅᖅᓴᐅᑎᑦ ᑖᒃᓯᔭᕈᑎᖏᑕ ᐅᑎᖅᑎᑕᐅᔪᑎᖏᓐᓂᑦ, ᑐᒃᓯᕋᐅᑎᓕᒃ ᐊᑭᓖᓯᒪᔭᕆᐊᖃᒃᐳᖅ 
ᑖᒃᓯᔭᕈᑎᓂᒃ ᐅᖅᓴᐅᑎᓄᑦ ᐊᑐᖅᑕᐅᓯᒪᓗᑎᒃ ᓇᓪᓕᐊᖕᓄᑐᐃᓐᓇᖅ ᒪᑯᓄᖓ ᐱᔪᓐᓇᖅᑎᑕᐅᔪᓄᑦ ᐱᖅᑯᓯᕐᒥᒎᖅᑐᓄᑦ, 
ᑮᓇᐅᔭᓕᐅᕋᓱᐊᖅᑐᓄᑦ ᐅᕝᕙᓗᓂᑦ ᓴᓇᕕᖁᑎᓄᑦ ᐱᓕᕆᐊᕆᔭᐅᔪᓄᑦ: 

• ᑲᑎᖅᓱᐃᓂᖅ, ᐱᖃᓯᐅᑎᓗᒋᑦ ᐊᖑᓇᓱᐊᕐᓂᖅ, ᐃᖃᓗᒐᓱᐊᕐᓂᖅ, ᒥᑭᒋᐊᖃᕐᓂᖅ ᐊᒻᒪᓗ ᓄᐊᑦᑎᓂᖅ, 
ᐃᒻᒥᓂᖅᓱᖅᑐᒨᒐᓗᐊᖅᐸᑕ ᐅᕝᕙᓗᓂᑦ ᓄᓇᓕᖕᓄᑦ-ᐋᖅᑭᒃᓱᖅᑕᐅᓯᒪᔪᒨᒃᐸᑕ ᐅᕝᕙᓗᓂᑦ ᐊᑭᓕᖅᑕᐅᓯᒪᓗᑎᒃ 
ᐱᓕᕆᖃᑎᒋᒃᑐᓄᑦ; 

• ᑮᓇᐅᔭᓕᐅᕋᓱᐊᕐᓗᑎᒃ ᑲᖓᖅᓱᐃᓂᖅ, ᐊᑐᖅᑐᓂᒃ ᐱᔪᓐᓇᐅᑎᖃᕐᓗᑎᒃ ᐊᒻᒪᓗ ᐱᓕᕆᐊᖁᑎ ᑎᒥᙳᖅᑎᑕᐅᓗᓂ; 
• ᐊᐃᒃᓯᕋᕐᓂᖅ ᐱᓇᓱᐊᕈᑎᒋᓗᒍ ᐱᑖᕋᓱᐊᕐᓗᓂ ᓴᓇᙳᐊᒐᒃᓴᓂᒃ ᐅᔭᖅᑲᓂᒃ; 
• ᐳᓚᕋᑦᑐᓕᕆᓂᕐᒥ ᐱᔨᑦᓯᕈᑏᑦ, ᐱᖃᓯᐅᔾᔨᕗᑦ ᐊᑐᖅᑐᓂᒃ ᐱᓕᕆᔪᓐᓇᐅᑎᖃᕐᓗᑎᒃ ᐊᐅᓚᐅᔾᔨᓂᕐᒥᑦ, 

ᖃᐅᔨᒪᔨᑕᐅᓂᕐᒧᑦ ᐊᒻᒪᓗ ᐊᓯᖏᓐᓄᑦ ᑕᐃᒪᓐᓇᐃᑐᒨᖓᔪᓄᑦ ᐱᔨᑦᓯᕈᑎᓄᑦ ᑳᓐᑐᕌᒍᑕᐅᓗᑎᒃ ᐊᑭᓖᓯᒪᔪᓄᑦ; 
• ᐅᔭᕋᒡᓂᐊᕋᒃᓴᓂᒃ ᕿᓇᔭᖕᓂᖅ, ᐱᖃᓯᐅᑎᓗᒋᑦ ᐊᑐᖅᑐᓂᒃ ᐱᓕᕆᔪᓐᓇᐅᑎᖃᕐᓗᑎᒃ ᐱᙳᖅᐸᒋᖅᓯᒪᔪᓂᒃ 

ᐱᓕᕆᓗᓂ ᕿᓇᔭᖕᓂᕐᒥ ᐅᕝᕙᓗᓂᑎ ᐅᔭᕋᒃᓯᐅᕐᓂᕐᒥᑦ ᐅᔭᕋᒡᓂᐊᕋᒃᓴᓂᒃ; 
• ᐅᔭᕋᒡᓂᐊᕐᕕᖕᒥᒃ ᐱᕙᓪᓕᐊᑎᑦᑎᓂᖅ, ᐱᖃᓯᐅᑎᓗᒋᑦ ᐊᑐᖅᑐᓂᒃ ᐱᓕᕆᔪᓐᓇᖅᑎᑕᐅᓗᑎᒃ ᓇᔪᖅᑕᐅᔪᒥ 

ᐃᒡᓗᓕᐅᕈᓐᓇᓗᓂ ᐱᓕᕆᓗᓂ ᑐᕌᖓᔪᓂᒃ ᓴᖅᑭᑎᑦᑎᔪᑕᐅᓂᐊᖅᑐᓂᒃ ᐅᔭᕋᒡᓂᐊᕋᒃᓴᓂᒃ;  
• ᐅᔭᕋᒡᓂᐊᕐᕕᖕᒥ ᐱᐅᓂᖅᓯᐅᕆᓂᖅ, ᐱᖃᓯᐅᑎᓗᒋᑦ ᐊᑐᖅᑐᓂᒃ ᐱᓕᕆᔪᓐᓇᐅᑎᖃᕐᓗᓂ ᓇᔪᖅᑕᐅᔪᒥ 

ᐱᓕᕆᐊᖃᕐᓗᓂ ᑐᕌᖓᔪᓂᒃ ᐱᐅᓂᖅᓯᐅᕆᓂᕐᒥᑦ ᐊᒻᒪᓗ ᐱᓕᕆᐊᖃᕐᓗᓂ ᐅᔭᕋᒡᓂᐊᕋᒃᓴᓂᒃ ᕿᓪᓕᖅᑐᓂᒃ; ᐊᒻᒪᓗ  
• ᐅᔭᕋᒡᓂᐊᕐᕕᖕᒥᑦ ᐅᑎᖅᑎᑎᕆᓗᓂ, ᐱᖃᓯᐅᑎᓗᒋᑦ ᐊᑐᖅᑐᓂᒃ ᐱᓕᕆᔪᓐᓇᐅᑎᖃᕐᓗᓂ ᓇᔪᖅᑕᐅᔪᒥ 

ᐱᓕᕆᓂᐅᔪᓂᒃ ᐃᓕᖅᑯᓯᕆᓚᐅᖅᑕᖓᑑᓕᖅᑎᑕᐅᓗᓂ ᐅᔭᕋᒡᓂᐊᕐᕕᒃ-ᐱᓕᕆᕕᐅᔪᖅ 
ᐃᓕᖅᑯᓯᕆᓚᐅᖅᑕᖓᑑᓕᖅᑎᑕᐅᓗᓂ ᐅᕝᕙᓗᓂᑦ ᑕᐃᒪᓐᓇᐃᑦᑑᓚᐅᕐᓂᖓᓄᑦ ᐊᑐᖅᑕᐅᖃᑦᑕᖅᑎᓪᓗᒍ. 

ᑖᒃᓯᔭᕈᑎᑦ ᐅᑎᖅᑎᑕᐅᔪᑎᖏᓐᓄᑦ ᒪᓕᒃᑕᐅᖁᔭᐅᔪᑦ ᐋᖅᑭᒃᑕᐅᔪᑦ ᐅᖃᒃᓯᒪᓂᖏᓐᓄᑦ ᐅᖅᓱᐊᓗᒃᓴᑦ ᓂᐅᕕᐊᒃᓴᐃᑦ 
ᑖᒃᓯᔭᕈᑎᖏᑕ ᒪᓕᒐᖓ ᐊᐅᓚᑦᑎᔪᖅ ᐱᓕᕆᔪᑎᐅᑉ ᐱᔪᓐᓇᖅᑎᑕᖏᓐᓂᑦ ᐊᒻᒪᓗ ᑐᒃᓯᕋᐅᑎᖃᕐᓗᓂ ᐱᖃᓯᐅᑎᓯᒪᔭᕆᐊᓕᑦ. 
ᒥᓂᔅᑕ ᑮᓇᐅᔭᓕᕆᔨᒃᑯᓐᓂ, ᐱᔪᑕᐅᖕᒪᑦ ᑲᒪᒋᔭᖃᕐᓂᖓᓄᑦ ᒪᓕᒐᕐᒥᑦ ᐊᒻᒪᓗ ᓄᓇᕗᑦ ᑖᓯᔭᕈᑎᑦ ᐱᓕᕆᔪᑎᖓ 
ᐃᒪᓐᓇᐅᓂᖅᓴᐅᖕᒪᑦ, ᖃᐅᔨᒪᒋᐊᖅᓯᔪᑕᐅᖕᒪᑦ ᐊᐅᓚᑕᐅᓂᖓᓂᑦ ᐅᖅᓴᐅᑎᑦ ᑖᒃᓯᔭᕈᑎᖏᑕ ᐅᑎᖅᑎᑕᐅᓂᖏᓐᓄᑦ FTR 
ᐱᓕᕆᔪᑎᒥᑦ. ᑮᓇᐅᔭᓕᕆᔨᒃᑯᑦ ᐊᖓᔪᖃᐅᑎᖏᑦ ᕿᒥᕐᕈᓱᖑᒪᑕ ᑐᒃᓯᕋᐅᑎᓂᒃ ᓇᓗᓇᖅᓯᔪᒪᓪᓗᑎᒃ ᐱᔪᓐᓇᖅᑎᑕᐅᔪᓂᒃ, 
ᐱᓕᕆᐊᖃᕐᓗᑎᒃ ᐊᑭᓖᔪᑎᓂᒃ, ᐊᒻᒪᓗ ᐊᑐᕐᓂᖅᓗᒃᑕᐅᑎᑦᑎᑕᐃᓕᒪᓪᓗᑎᒃ.  

ᑕᒪᐃᑎᒍᓗᐊᙳᐊᖅ, ᑐᒃᓯᕋᐅᑎᓕᑦ ᓂᐅᕕᖅᑐᒥᓂᐅᔭᕆᐊᖃᕐᒪᑕ ᐅᕝᕙᓗᓂᑦ ᑎᑭᑎᑦᑎᔪᒥᓂᐅᓗᑎᒃ ᐅᖅᓱᒃᓴᒥᑦ ᒪᓕᒡᓗᒋᑦ 
ᐅᖅᓱᐊᓗᒃᓴᑦ ᓂᐅᕕᐊᒃᓴᐃᑦ ᑖᒃᓯᔭᕈᑎᖏᑕ ᒪᓕᒐᖏᑦ ᐊᒻᒪᓗ ᐊᑭᓖᔪᒥᓂᐅᓗᑎᒃ ᑖᒃᓯᔭᕈᑎᓂᒃ ᓄᓇᕗᑦ ᒐᕙᒪᒃᑯᓐᓄᑦ 
ᑕᐃᑦᓱᒧᖓ ᐅᖅᓱᒃᓴᒧᑦ ᐊᑐᖅᑎᓪᓗᒍ ᐊᑐᖅᐸᓪᓕᐊᔪᖅ ᐊᕐᕌᒍᒥ. ᑐᒃᓯᕋᐅᑎᓕᒃ ᐊᑐᖅᑐᒥᓂᐅᔭᕆᐊᓕᒃ ᐅᖅᓱᒃᓴᒥᑦ 
ᐃᖏᕐᕋᔪᑎᓂ ᐅᕝᕙᓗᓂᑦ ᐊᐅᓚᐅᑎᓕᖕᓂ ᐊᑐᖅᑕᐅᓗᑎᒃ ᓄᓇᑐᐃᓐᓇᒃᑯᑦ, ᐊᒻᒪᓗ ᐊᑐᖅᑕᐅᔪᒥᓂᐅᔭᕆᐊᖃᖏᑦᑐᑦ 
ᖃᓄᑐᐃᓐᓇᖅ ᓇᓗᓇᐃᖅᑕᐅᔪᓐᓇᖅᑐᓂᒃ ᐱᓕᕆᓂᖓ ᐱᙳᐊᒐᓚᐅᑎᖃᑐᐃᓐᓇᕐᓂᕐᒥᑦ ᐊᑐᖅᑐᒥᓂᐅᓗᓂ.  ᑐᒃᓯᕋᐅᑎᓕᑦ 
ᐱᓕᕆᐊᖃᒃᑐᑦ ᐅᔭᕋᒡᓂᐊᕐᕕᖕᒥᑦ ᐱᕙᓪᓕᐊᑎᑦᑎᓂᕐᒥᑦ, ᐱᐅᓂᖅᓯᐅᕆᓂᕐᒥ ᐅᕝᕙᓗᓂᑦ ᐅᑎᖅᑎᑎᕆᓂᕐᒥᑦ 
ᐋᖅᑭᒃᑕᐅᓯᒪᔭᕆᐊᖃᕐᒪᑕ ᒪᑯᓄᖓᖓᓗᑎᒃ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᖃᑎᒋᓂᑦ ᐊᖏᖃᑎᒋᒍᑎᓄᑦ (DPA) ᐃᓚᒋᓗᒋᑦ 
ᓄᓇᕗᑦ ᒐᕙᒪᒃᑯᑦ,  ᒪᓕᑦᑎᐊᖏᓐᓇᕐᓗᒋᑦ ᐅᖃᒃᓯᒪᓂᖏᑦ, ᐊᒻᒪᓗ ᑐᓂᓯᓯᒪᓗᑎᒃ ᐱᔭᐅᓯᒪᖁᔭᐅᔪᓂᒃ ᑎᑎᕋᒃᓯᒪᔪᖁᑎᓂᒃ 
ᐱᓕᕆᔪᑎᓄᑦ ᐱᔭᕆᓯᒪᕕᐅᔭᕆᐊᓕᖕᓂ.  

ᐅᑯᑎᒎᓇ ᐊᑐᖅᑕᐅᔪᑦ ᒪᓕᒃᑕᐅᖁᔭᐅᔪᓂ, ᑐᒃᓯᕋᐅᑎᓖᑦ ᐊᑐᑦᑎᐊᖅᑐᑦ ᐃᓘᓐᓇᖏᓐᓂᑦ ᒪᓕᒃᑕᐅᖁᔭᐅᔪᓂᑦ ᐊᒻᒪᓗ 
ᐊᐅᓚᑦᑎᔨᓂᑦ ᐱᔭᐅᓯᒪᖁᔭᐅᔪᓂᑦ (ᐱᖃᓯᐅᑎᓗᒋᑦ ᓇᓪᓕᐊᒃᑯᑦ ᐱᔭᐅᓯᒪᖁᔭᐅᒃᐸᑕ, ᑕᐃᒃᑯᐊ ᐊᑐᖅᑕᐅᖁᔭᐅᔪᑦ 
ᐱᕙᓪᓕᐊᑎᑦᑎᓂᕐᒧᑦ ᐱᓕᕆᖃᑎᒋᓂᑦ ᐊᖏᖃᑎᒋᒍᑎᓂᑦ DPA) ᐱᔪᓐᓇᖅᑎᑕᐅᕗᑦ ᐱᔪᓐᓇᕐᓗᑎᒃ ᐅᑎᖅᑎᑦᑎᕕᐅᓗᑎᒃ 

ᐅᖅᓱᒃᓴᑦ ᑖᒃᓯᔭᕈᑎᖏᓐᓄᑦ ᐊᑭᓖᔪᑕᐅᔪᓂᑦ ᓄᓇᕗᑦ ᒐᕙᒪᒃᑯᓐᓄᑦ ᐅᖅᓱᒃᓴᓄᑦ ᐊᑐᖅᑕᐅᓂᐊᖅᑎᓪᓗᒋᑦ ᐱᔪᓐᓇᖅᑎᑕᐅᔪᓄᑦ 
ᐱᓕᕆᔪᑕᐅᓂᐊᕐᓗᑎᒃ. 

 

ᐱᓕᕆᔪᑎᑦ ᓴᕿᑕᖏᑦ 
ᑮᓇᐅᔭᓕᕆᔨᒃᑯᑦ ᓄᐊᑦᑎᓱᖑᒪᑕ ᐱᓕᕆᔪᑎᑦ ᑭᒡᓕᓯᓂᐊᕈᑎᖏᓐᓂᑦ ᐃᓘᓐᓇᓕᒫᖏᓐᓂ ᐱᖓᓱᑦ ᐊᒡᒍᖅᓯᒪᔪᓂ: 
ᑲᙵᖅᓱᐃᓂᕐᒥ ᐊᒻᒪᓗ ᐊᐃᒃᓯᕋᕐᓂᕐᒥ, ᐳᓚᕋᑦᑐᓕᕆᓂᕐᒥ, ᐊᒻᒪᓗ ᐅᔭᕋᒡᓂᐊᕐᓂᕐᒥ. 

ᓄᕕᐱᕆ 2016-ᖑᓕᖅᑎᓪᓗᒍ, ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᓕᕐᒪᒋᑦ ᐊᒻᒪᓗ ᐊᑭᓕᖅᓯᒪᓪᓗᒋᑦ ᐅᑎᑦᑎᑎᔪᑎᑦ ᐃᒪᓐᓇᑎᒋᑦ 
$3.8 ᒥᓕᐊᓐᓂᒃ ᒪᑐᒧᖓ 2014-15-ᒧᑦ, ᐊᒻᒪᓗ $11,430 2015-16-ᒧᑦ. ᑕᐃᒪᐃᒃᑲᓗᐊᖅᑎᓪᓗᒍ ᐱᑕᖃᕐᒪᑦ ᒫᓐᓇ 
ᐊᑭᓕᖅᑕᐅᓯᒪᖏᑦᑐᓂᒃ ᑐᒃᓯᕋᐅᑎᓂᒃ ᐃᒪᓐᓇᑎᒋᓪᓗᐊᐸᓗᖕᓂᑦ $3.375 ᒥᓕᐊᓐ ᒪᑐᒧᖓ 2015-16 ᐊᕐᕋᒍᒧᑦ. ᐃᓱᓕᒍᑎᖓ 
ᐅᑎᖅᑎᑦᑎᔪᑎᐅᑉ ᐅᓄᕐᓂᖓ ᒪᑐᒧᖓ 2015-16 ᐊᕐᕌᒍᖓᓄᑦ ᓱᓕ ᐊᓯᔾᔨᑐᐃᓐᓇᕆᐊᖃᕐᒪᑦ ᑕᐃᒃᑯᐊ ᐅᔭᕋᒡᓂᐊᕐᕕᑦ ᓱᓕ 
ᐱᕕᖃᕐᒪᑕ ᑐᒃᓯᕋᐅᑎᓕᐅᕈᓐᓇᕐᓗᑎᒃ ᐅᑎᖅᑎᑦᑎᕕᐅᔪᒪᓗᑎᒃ ᑐᕌᖓᔪᓂᒃ ᒪᑐᒧᖓ 2015-16 ᐊᕐᕌᒍᖓᓄᑦ. 

ᑕᐃᒪᙵᓂᑦ ᐱᓕᕆᔪᑎᐅᑉ ᐱᒋᐊᖅᑕᐅᓚᐅᕐᓂᖓᓂᑦ 2006-ᒥᑦ, ᓄᓇᕗᑦ ᒐᕙᒪᒃᑯᑦ ᐅᑎᖅᑎᑦᑎᓯᒪᓕᕐᒪᑕ 
ᐃᒪᓐᓇᓪᓗᐊᑎᒋᑲᓴᑐᐃᓐᓇᕐᓂᑦ $23 ᒥᓕᐊᓐᓂᒃ ᑖᒃᓯᔭᕈᑎᓂᑦ. ᑕᐃᒃᑯᐊ ᐅᑕᕿᔪᑦ ᑐᒃᓯᕋᑎᑦ ᐅᔭᕋᒡᓂᐊᖅᑎᒃᑯᑦ 
ᓇᖕᒥᓂᖁᑎᖏᓐᓂ ᐃᓱᒪᒋᖃᓯᐅᔾᔭᐅᒃᐸᑕ, ᑲᑎᓪᓗᒋᑦ ᐅᑎᖅᑎᑕᐅᔪᑦ ᒪᑐᒧᖓ 2015-16-ᒧᑦ ᐊᒻᒪᓗ ᓯᕗᓂᖓᒍᑦ 
ᐅᓄᕐᓂᖃᓕᕋᔭᕐᒪᑕ ᐃᒪᓐᓇᑎᒋᐸᓗᖕᓂᒃ $26.3 ᒥᓕᐊᓐᓂᒃ. ᑲᙵᖅᓱᐃᓂᖅ, ᐊᐃᒃᓯᕋᕐᓂᖅ ᐊᒻᒪᓗ ᐳᓚᕋᑦᑐᓕᕆᓂᖅ 
ᓴᖅᑭᑎᑦᑎᖕᒪᑕ ᐅᓄᓛᖑᓪᓗᑎᒃ ᐅᓄᕐᓂᖏᓐᓂᑦ ᑲᑎᓗᒋᑦ ᑐᒃᓯᕋᐅᑎᓂ, ᑭᓯᐊᓂ ᐅᔭᕋᒡᓂᐊᕐᕕᖕᓂᑦ ᓇᖕᒥᓂᓕᑦ ᐱᓯᒪᓕᕐᒪᑕ 
ᐊᒃᑐᐃᓛᖑᓪᓗᑎᒃ ᐃᓘᓐᓇᓕᒫᖓᓂᑦ ᐅᓄᕐᓂᖏᑕ (99.8% ᐳᓴᓐᑎᑦ) ᑮᓇᐅᔭᑎᒍ ᑕᑯᓗᒋᑦ. ᑕᐃᒃᑯᐊ ᑲᑎᓗᒋᑦ ᐅᓄᕐᓂᖏᑦ 
ᐅᑎᖅᑎᑕᐅᔪᑦ ᐱᓕᕆᔪᑎᒃᑯᑦ, 86% ($22.7 ᒥᓕᐊᓐ ᐅᑯᓇᖓᑦ ᑲᑎᓗᒋᑦ $26.3 ᒥᓕᐊᓐ) ᐅᑎᖅᑎᑦᑎᔪᑕᐅᓚᐅᕐᒪᑕ 
ᐊᑕᐅᓯᑐᐊᕐᒧᑦ ᓇᖕᒥᓂᕆᔭᐅᔪᒧᑦ. 

 
 

 

# $ # $ # $ # $ # $ % 
ᑲᙵᖅᓱᐃᓂᖅ ᐊᐃᒃᓯᕋᕐᓂᕐᓗ 0.11% 
ᐊᖏᖅᑕᐅᔪᑦ 188 19,614 4 535 20 2,612 19 3,039 231 25,800 
ᐊᖏᖅᑕᐅᖏᑦᑐᑦ 48 2,161 - - - - - - 48 2,161 

ᐳᓚᕋᑦᑐᓕᕆᓂᖅ 0.08% 
ᐊᖏᖅᑕᐅᔪᑦ 

 

27 12,594 4 1,319 3 674 2 3291 36 17,878 
ᐊᖏᖅᑕᐅᖏᑦᑐᑦ 1 32 - - - - - - 1 32 

ᐅᔭᕋᒡᓂᐊᕐᓂᖅ 99.81% 
ᐊᖏᖅᑕᐅᔪᑦ 

 

44 14,772,975 4 4,297,990 2 3,833,386 2 5,102 52 22,909,453 
ᐊᖏᖅᑕᐅᖏᑦᑐᑦ 10 1,462,338 - - - - - - 10 1,462,338 
ᐅᑕᖅᑭᔪᑦ - - - - - - 1 3,375,000 1 3,375,000 
ᑲᑎᓗᒋᑦ (ᐃᓘᓄᑎᒃ ᐃᒻᒥᒃᑰᖓᔪᑦ) 100.00% 
ᐊᖏᖅᑕᐅᔪᑦ 

 

259 14,805,183 12 4,299,844 25 3,836,672 23 11,432 319 22,953,131 
ᐊᖏᖅᑕᐅᖏᑦᑐᑦ 59 1,464,531 - - - - - - 59 1,464,531 
ᐅᑕᖅᑭᔪᑦ - - - - - - 1 3,375,000 1 3,375,000 

ᐊᒡᒍᕐᓗᒋᑦ ᓯᕗᓂᖓᓂ ᐊᕐᕌᒍᑦ 
(2006-07 ᐅᕗᖓ 2012-13) 

ᖃᐅᔨᒪᒋᑦ: ᐃᓚᖏᑦ ᐅᓄᕐᓂᖏᑦ ᓇᓚᐅᑦᑎᖏᑐᐃᓐᓇᕆᐊᓕᑦ ᒥᒃᓴᐅᓴᒃᑕᐅᓯᒪᑐᐃᓐᓇᕐᓂᖏᓄᑦ. 

ᑐᒃᓯᕋᐅᑎᑦ ᐊᒻᒪᓗ ᐅᑎᖅᑎᑦᑎᔪᑎᑦ ᐊᑭᖏᑦ, ᐊᕕᒃᑐᖅᓯᒪᓂᖏᑎᒍ 
ᐃᓱᒪᓕᐅᕐᓂᒧᑦ ᐅᓪᓗᖅ 

 
2013-14 2014-15 2015-16 ᑲᑎᓗᒋᑦ 

(ᐃᓘᓇᑎᒃ ᐊᕐᕌᒍᑦ) 

ᑲᙵᖅᓱᐃᓂᖅ ᐊᐃᒃᓯᕋᕐᓂᕐᓗ 
ᐃᑲᔪᖅᑕᐅᖁᓪᓗᒋᑦ ᐱᖅᑯᓯᒃᑯᑦ ᐱᓕᕆᓃᑦ ᓄᓇᕗᑦ ᒐᕙᒪᒃᑯᑦ ᐱᕕᖃᒃᑎᑦᑎᕗᑦ ᐃᒻᒥᓂᖅᓱᖅᑐᓂᒃ ᐱᓕᕆᖁᓪᓗᒋᑦ ᐱᖅᑯᓯᒃᑯᑦ 
ᐱᓕᕆᓂᕐᓂᒃ ᑐᒃᓯᕋᕐᓂᐊᕈᑎᒃ ᐅᑎᖅᑎᑕᐅᔪᑎᓂᒃ, ᐊᑭᑐᓗᐊᕈᓐᓃᖁᓗᒋᑦ. ᑕᒪᓐᓇ ᐱᔾᔪᑎᖃᑦᑎᐊᖅᖢᓂ ᑐᕌᒐᕆᔭᐅᖕᒪᑦ, 
ᓇᓗᓇᙱᓚᖅ ᐊᑐᖅᑕᐅᙱᓗᐊᓚᕆᖕᒪᑦ ᑖᓐᓇ ᐅᖅᓴᐅᑎᑦ ᑖᒃᓯᔭᕈᑎᖏᑕ ᐅᑎᖅᑎᑕᐅᔪᑎᖓ FTR ᐱᒪᕆᐅᓗᐊᕌᓗᖏᒻᒪᑦ 
ᐱᒋᐊᖅᑎᑕᐅᓯᒪᓂᖓᓂ ᑕᑦᓱᒪ ᐃᒻᒥᒃᑰᖓᓂᖓᓂ. ᖃᑦᓰᓈᓗᐃᑦ ᓄᓇᕗᒻᒥᐅᑦ ᑐᒃᓯᕋᐅᑎᓕᐅᓱᖑᒪᑕ, ᐊᒻᒪᓗ ᐃᓘᓐᓇᓕᒫᖓ 
ᐊᑭᓪᓗᐊᖓᑕ ᐅᑎᖅᑎᑕᐅᔪᑦ ᐊᒃᓱᑲᓪᓚᒃ ᖃᑦᓰᓐᓇᐅᖕᒪᑕ.  

ᑕᐅᕙᓂ 2014-15, ᐃᒪᓐᓇᐅᒐᔪᖕᒪᑕ ᐅᑎᖅᑎᑎᔪᓄᑦ ᐊᑭᓖᔪᑎᑦ ᐊᑐᓂ ᑲᙵᖅᓱᐃᔪᓄᑦ ᒥᒃᓵᓂ $130.60. ᑖᒃᑯᐊ 
ᓇᓕᒨᑎᖕᒪᑕ ᐅᑎᖅᑎᑕᐅᔪᓄᑦ ᑖᒃᓯᔭᕈᑎᓄᑦ ᐊᑭᓖᔪᑕᐅᔪᓄᑦ ᐅᖓᑖᓂᓗᐊᑐᐃᓐᓇᖅᑐᓄᑦ 2,000 ᖃᓪᓗᑐᕋᓚᑦ ᒑᓴᓖᒧᑦ. 
ᑕᒪᓂ 2015-16, ᐃᒪᓐᓇᑎᒋᐅᒐᔪᖕᒪᑕ ᐅᑎᖅᑎᑕᐅᔪᑦ ᑲᙵᖅᓱᐃᔪᓄᑦ ᐅᓄᖅᓯᒋᐊᕐᓗᑎᒃ ᐃᒪᓐᓇᑎᒋᓂᑦ $159.95 ᐊᑐᓂ 
ᑐᒃᓯᕋᐅᑎᑦ. ᑕᐃᒪᐃᒃᑲᓗᐊᖅᑎᓪᓗᒍ, ᓄᓇᕗᑦ ᒐᕙᒪᒃᑯᑦ ᐱᓚᐅᕐᒪᑕ ᐃᒪᓐᓇᑎᒋᑐᐃᓐᓇᕐᓂᒃ 19 ᑐᒃᓯᕋᐅᑎᓂᒃ ᑕᐃᑦᓱᒪᓂ 
ᐊᕐᕌᒍᒥ ᐅᓄᕐᓂᖏᑦ ᐱᕚᓪᓕᕈᑕᐅᔪᑦ ᑲᙵᖅᓱᐃᔪᓄᑦ ᓱᕐᕋᒃᓯᒪᙱᓚᖅ ᖃᑦᓰᓐᓇᕈᓘᓪᓗᑎᒃ. 

ᐅᓄᕐᓂᖏᑦ ᑐᒃᓯᕋᐅᑎᓕᑦ ᑲᙵᖅᓱᐃᓂᕐᒥᑦ ᑕᒫᓂ 2014-15-ᒥ ᐊᒻᒪᓗ 2015-16-ᒥ ᖁᕝᕙᓯᒡᓂᖅᓴᐅᕗᖅ 
ᑕᑦᓱᒪᓂᐅᓚᐅᑐᒥᓂᓪᓕ ᓯᕗᓂᑦᑎᓂ ᐊᕐᕌᒍᓂ ᑕᐃᒪᓐᓇᐃᒍᑕᐅᓗᓂ ᐱᔭᐅᓂᖅᓴᐅᖁᓪᓗᒍ ᖃᐅᔨᔭᐅᑎᑦᑎᔪᑕᐅᓚᐅᓂᖓᓂᑦ, 
ᑭᓯᐊᓂ ᐱᓇᓱᐊᖅᑐᑦ ᓱᓕ ᖃᑦᓰᓐᓈᓗᖕᒪᑕ ᐊᔾᔨᐅᓂᖅᓯᐅᕐᓗᒋᑦ ᐅᓄᕐᓂᖏᓄᑦ ᐊᖑᓇᓱᐊᖅᐸᒃᑐᑦ ᓄᓇᕗᒻᒥ.  

ᓄᓇᕗᑦ ᒐᕙᒪᒃᑯᑦ ᐃᖃᓇᐃᔭᖅᓯᒪᖕᒪᑕ ᐅᓄᕐᓂᖅᓴᐅᓕᖁᓗᒋᑦ ᐅᑎᖅᑎᑦᑎᕕᐅᔪᑦ ᖃᑦᓯᑲᓪᓚᒃᑎᒍ ᐱᑎᑕᐅᓇᓱᐊᕐᓗᑎᒃ, 
ᐱᖃᓯᐅᑎᓗᒋᑦ ᐱᒡᒐᓇᖏᓐᓂᖅᓴᐅᓕᖅᑎᑕᐅᓗᑎᒃ ᑕᑕᑎᕆᐊᓕᑦ, ᑐᔪᐃᖃᑦᑕᕐᓗᑎᒃ ᑎᑎᖃᓂᒃ ᐊᒻᒪᓗ ᑐᒃᓯᕋᐅᑎᓂᒃ 
ᑐᓂᓯᕙᒡᓗᑎᒃ ᑕᐃᒃᑯᓄᖓ ᐅᑎᖅᑎᑦᑎᕕᐅᖃᑦᑕᓚᐅᖅᑐᓄᑦ, ᐊᒻᒪᓗ ᐅᐸᒡᓗᒋᑦ ᐅᖃᕐᕕᒋᖃᑦᑕᕐᓗᒋᑦ ᓄᓇᓕᖕᓂ 
ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖏᑦ ᐱᔭᐅᓂᖅᓴᐅᑎᓐᓇᓱᐊᕐᓗᒋᑦ ᐱᓕᕆᔪᑎ. ᐃᓱᓕᑎᓪᓗᒍ ᐅᓪᓗᖅ, 
ᑕᐃᒪᐃᒃᑲᓗᐊᖅᑎᓪᓗᒍ, ᐅᓄᕐᓂᖅᓴᐃᑦ ᓄᓇᕗᒻᒥᐅᑦ ᐱᓇᓱᐊᖏᒻᒪᑕ ᑐᒃᓯᕋᖁᑎᓕᐅᕈᒪᓇᑎᒃ ᒥᑭᔫᒐᓗᐊᓂᒃ 
ᐅᑎᖅᑎᑦᑎᕕᐅᔪᑎᓂᒃ.  

ᐃᒪᓐᓇᐅᔪᒃᓴᐅᕗᖅ ᐊᑭᖓ ᐱᔭᐅᑎᑦᑎᓂᐅᑉ ᐱᓕᕆᔪᑎᒥᑦ (ᐱᓕᕆᐊᖃᕐᓂᖅ ᑐᒃᓯᕋᐅᑎᓂᒃ, ᑮᓇᐅᔭᒃᓴᓕᐅᕐᓂᖅ ᓯᒃᑭᓂᒃ, 
ᑎᑎᕋᕐᓂᖅ ᐊᑭᓖᔪᑎᓂᒃ, ᐊᑐᐃᓇᐅᑎᑦᑎᓂᖅ ᐱᓕᕆᔪᑎᒥᑦ, ᐊᓯᒃᑲᓐᓂᖏᓐᓂᓪᓗ) ᐊᑭᑦᑎᖕᒪᑦ ᐱᔪᒥᓇᕐᓂᖓᓂᑦ ᑖᑦᓱᒪ 
ᐱᓕᕆᔪᑎᐅᑉ ᑖᑦᓱᒧᖓ ᐃᒻᒥᒃᑰᖓᔪᒧᑦ. 

# $ # $ # $ # $ # $ 
ᕿᑎᕐᒥᐅᑦ                       12                     705                             -                             -                             -                             -                             -                             -                        12  705 
ᐅᖅᓱᖅᑐᖅ                          5                     261                             -                             -                             -                             -                             -                             -                           5  261 
ᑯᒑᕈᒃ                          2                        69                             -                             -                             -                             -                             -                             -                           2  69 
ᖁᕐᓗᖅᑐᖅ                          2                        37                             -                             -                             -                             -                             -                             -                           2  37 
ᑕᓗᕐᔪᐊᖅ                          3                     338                             -                             -                             -                             -                             -                             -                           3  338 

ᑭᕙᓪᓕᖅ                       14                     753                           1                        49                           3                     149                             -                             -                        18  951 
ᐊᕐᕕᐊᑦ                          1                        21                             -                             -                             -                             -                             -                             -                           1  21 
ᖃᒪᓂᑦᑐᐊᖅ                          3                        51                             -                             -                           1                        15                             -                             -                           4  66 
ᐃᒡᓗᓕᒑᕐᔪᒃ                            -                             -                           1                        49                             -                             -                             -                             -                           1  49 

ᓴᓪᓖᑦ                           7                     436                             -                             -                             -                             -                             -                             -                           7  436 
ᑲᖏᖅᖠᓂᖅ                          2                     213                             -                             -                           1                        63                             -                             -                           3  276 
ᓇᐅᔭᑦ                            -                             -                             -                             -                           1                        71                             -                             -                           1  71 
ᑎᑭᕋᕐᔪᐊᖅ                          1                        32                             -                             -                             -                             -                             -                             -                           1  32 

ᕿᑭᖅᑕᓃ                    162              18,158                           3                     485                        17                 2,464                        19                 3,039                     201  24,146 
ᐃᒃᐱᐊᕐᔪᒃ                          2                     141                             -                             -                           1                        59                             -                             -                           3  200 
ᑭᙵᐃᑦ                          1                        21                             -                             -                             -                             -                             -                             -                           1  21 
ᑲᖏᖅᑐᒑᐱᒃ                       20                 1,793                             -                             -                             -                             -                             -                             -                        20  1,793 
ᓴᓂᕋᔭᒃ                       11                 1,193                             -                             -                             -                             -                             -                             -                        11  1,193 
ᐃᒡᓗᓕᒃ                       30                 3,921                             -                             -                           3                     323                           1                        53                        34  4,297 
ᐃᖃᓗᐃᑦ                       11                 1,320                           1                     200                           1                     103                           1                     112                        14  1,735 
ᐸᓐᓂᖅᑐᖅ                       62                 6,911                             -                             -                           1                        41                             -                             -                        63  6,952 
ᒥᑦᑎᒪᑕᓕᒃ                       10                 1,405                           2                     285                           2                     372                           1                     245                        15  2,307 
ᕿᑭᖅᑕᕐᔪᐊᖅ                          8                 1,020                             -                             -                           8                 1,553                        16                 2,629                        32  5,202 
ᖃᐅᓱᐃᑦᓱᖅ                          2                        22                             -                             -                           1                        13                             -                             -                           3  35 
ᓴᓂᑭᓗᐊᖅ                          5                     411                             -                             -                             -                             -                             -                             -                           5  411 

ᑲᑎᓗᒋᑦ 188 19,616 4 534 20 2,613 19 3,039 231 25,802 
ᖃᐅᔨᒪᒋᑦ: ᐃᓚᖏᑦ ᐅᓄᕐᓂᖏᑦ ᓇᓚᐅᑦᑎᖏᑐᐃᓐᓇᕆᐊᓕᑦ ᒥᒃᓴᐅᓴᒃᑕᐅᓯᒪᑐᐃᓐᓇᕐᓂᖏᓄᑦ. 

 

ᐊᖏᖅᑕᐅᔪᑦ ᐅᑎᖅᑎᑦᑎᔪᑎᑦ ᑲᙵᓱᐃᓂᕐᒧᑦ ᐊᐅᒃᓯᕋᕐᓂᕐᒧᓪᓗ, ᓄᓇᓕᒃᑎᒍ  

 
ᓯᕗᓂᖓᓂ ᐊᕐᕌᖑᑦ 

(2006-07 to 2012-13) 2013-14 2014-15 2015-16 ᑲᑎᓗᒋᑦ 
(ᐊᕐᕌᒍᓕᒫᑦ) 

ᐳᓚᕋᑦᑐᓕᕆᓂᕐᒥ ᐱᔨᑦᓯᕈᑎᑦ 
ᓄᓇᕗᑦ ᒐᕙᒪᒃᑯᑦ ᑕᐃᒪᑦᑕᐃᓐᓇᓕᔪᓂᒃ ᐱᖃᒃᑕᖅᐳᑦ ᖃᑦᓰᓐᓇᕈᓗᖕᓂᑦ ᑐᒃᓯᕋᐅᑎᓂᒃ ᑐᕌᖓᔪᓂᒃ ᐳᓚᕋᑦᑐᓕᕆᓂᕐᒧᑦ 
ᐱᔨᑦᓯᕈᑎᓄᑦ. ᓄᓇᕗᑦ ᒐᕙᒪᒃᑯᑦ ᐅᖃᐅᔾᔨᓚᐅᕐᒪᑕ ᐳᓚᕋᑦᑐᓕᕆᔨᒃᑯᑦ ᐊᐅᓚᑦᑎᔨᖏᓐᓂᑦ ᐅᖃᐅᓯᖃᖁᓪᓗᒋᑦ ᐱᓕᕆᔪᑎᓂᒃ, 
ᑭᓯᐊᓂ ᐅᓄᖅᓯᒋᐊᓚᐅᖏᒻᒥᔪᑦ ᐅᓄᕐᓂᖏᑦ ᑐᒃᓯᕋᐅᑎᑦ ᐱᔭᐅᔪᑦ. ᑐᒃᓯᕋᐅᑎᑦ ᑕᐃᑦᓱᒪᓂ 2014-15 ᐊᒻᒪᓗ 2015-16 
ᓱᕐᕋᕐᒃᓯᒪᓇᑎᒃ ᑕᐃᒪᖓᓂᑦ ᖃᑦᓰᓐᓇᐅᖏᓐᓇᖅᖢᑎᒃ, ᑕᐃᓱᒪᓂᐅᓚᐅᓂᖓᑎᑐᑦ ᐊᓂᒍᖅᑐᓂ ᐊᕐᕌᒍᓂ. 
ᑕᒪᓐᓇᐅᒐᓗᐊᖅᑎᓪᓗᒍ ᐅᓄᕐᓂᕆᓱᖏᑦ ᐊᑭᖏᑕ ᐊᑐᓂ ᑐᒃᓯᕋᐅᑎᑦ ᐱᔭᐅᔪᑦ ᐊᐅᓚᐅᔨᔨᓂᑦ ᐅᓄᕐᓂᖅᓴᐅᓕᖅᑑᒐᓗᐊᑦ 
ᑕᐃᒫᖑᓱᖑᓚᐅᕐᓂᖏᓐᓂᑦ ᑲᙵᖅᓱᐃᕙᒃᑐᑦ ᑐᒃᓯᕋᐅᑎᖏᑦ, ᐃᓘᓐᓇᓕᒫᖏᑦ ᐊᑭᓪᓗᐊᖏᑦ ᓱᓕ ᐊᒃᐸᓯᒡᓗᑎᒃ 
ᖃᑦᓰᓐᓇᕈᓘᖏᒪᑕ. ᐅᓪᓗᒥᒧᑦ, ᑲᑎᓗᒋᑦ ᐅᑎᖅᑎᑕᐅᔪᑦ ᐊᑭᓕᖅᑕᐅᓪᓗᑎᒃ ᐊᐅᓚᐅᔨᔩᓄᑦ ᐃᒪᓐᓇᑎᒋᐅᖕᒪᑕ 0.08% ᐳᓴᓐᑎᑦ 
ᐃᓘᓐᓇᖏᓂᑦ ᐅᑎᖅᑎᑕᐅᔪᑦ ᐊᑭᓕᖅᑕᐅᓪᓗᑎᒃ ᑖᒃᑯᑎᒎᓇ ᐱᓕᕆᔪᑎᒃᑯᑦ.  

ᐅᔭᕋᒡᓂᐊᕐᓂᖅ 
ᐅᔭᕋᒡᓂᐊᕐᓂᕐᒥ ᓇᖕᒥᓂᓕᑦ ᐱᓕᕆᔪᑦ ᕿᓇᔭᖕᓂᕐᒥᑦ ᐱᓇᓱᒍᓐᓇᓱᖑᒪᑕ ᐅᑎᖅᑎᑦᑎᕕᐅᔪᑎᓂᒃ ᐃᓘᓐᓇᓕᒫᖏᓐᓂᑦ 
ᐅᓄᕐᓂᖏᓐᓂᑦ ᐅᖅᓴᐅᑎᑦ ᑖᒃᓯᔭᕈᑎᖏᓐᓂᑦ ᐊᑭᓖᔪᑎᒥᓂᖏᓐᓂᑦ. ᑕᒪᓐᓇ ᐱᒋᐊᓕᓵᕐᓂᖅ ᐱᓕᕆᐊᖑᓂᖓ 
ᐅᔭᕋᒡᓂᐊᒐᒃᓴᒥᑦ ᐱᕙᓪᓕᐊᑎᑦᑎᓇᓱᐊᕐᓗᓂ ᐱᓕᕆᓂᖅ ᐊᒃᓱᑲᓚᒃ ᖁᒃᓴᓇᕐᒪᑦ, ᓇᖕᒥᓂᕆᔭᐅᔪᑦ 
ᓇᓂᓯᓂᐅᓴᑐᐃᓐᓇᖅᑎᑕᐅᖏᒪᑕ ᐊᖏᔪᒥᑦ ᐱᕙᓪᓕᐊᑎᑕᐅᔪᓐᓇᖅᑐᒥᑦ ᒪᑭᒪᔪᑕᐅᔪᓐᓇᕐᓗᓂ ᑲᔪᓯᑎᑕᐅᔪᓐᓇᖅᑐᒥᓪᓗ 
ᐅᔭᕋᒡᓂᐊᕐᕕᖕᒥᑦ. ᐊᑕᐅᑦᑎᒃᑰᖃᑎᒋᓗᓂᐅᒃ, ᕿᓇᔭᖕᓂᖅ ᐱᔭᕆᐊᖃᕈᑕᐅᓱᖑᒪᑦ ᖃᑦᓯᑐᐃᓐᓇᕐᓂᒃ ᐊᑭᓖᔪᑎᓂᒃ ᑭᓯᐊᓂ 
ᓴᕿᑎᑦᑎᓱᖑᒪᑕ ᒥᑭᔪᕈᓗᖕᓂᒃ ᑮᓇᐅᔭᓕᐅᖏᑦᑎᐊᒪᕆᒡᓗᑎᒡᓗᓂᑦ. ᐱᔭᕇᕈᑎᒋᓗᒍ, ᕿᓇᔭᖕᓂᖅ ᓇᓗᓇᖏᓚᖅ 
ᐱᔭᐅᔭᕆᐊᖃᕐᒪᑦ ᓯᕗᓂᒃᓴᒥ ᐱᕙᓪᓕᐊᑎᑦᔪᑕᐅᓂᐊᕐᓗᓂ—ᐊᑐᖅᑕᐅᖏᑉᐸᑦ ᕿᓇᔭᖕᓂᖅ,  ᓴᖅᑭᑦᑐᖃᕈᓐᓇᖏᒪᑦ ᓄᑖᒥᑦ 
ᐅᔭᕋᒡᓂᐊᕐᕕᖕᒥᑦ. 

ᐃᓕᑕᕆᓗᒋᑦ ᑕᒪᒃᑯᐊ ᑕᐃᒪᓐᓇᐃᓚᕆᒃᑐᑦ, ᓄᓇᕗᑦ ᒐᕙᒪᒃᑯᑦ ᐃᑲᔪᖅᓱᐃᖕᒪᑕ ᕿᓇᔭᖕᓂᕐᒧᑦ ᓇᖕᒥᓂᕆᔭᐅᔪᓂᒃ 
ᐅᑎᖅᑎᑦᑎᓂᒃᑯᑦ ᐃᓘᓐᓇᓕᒫᖏᓐᓂᑦ ᐅᓄᕐᓂᖏᓐᓂᑦ ᓄᓇᕗᑉ ᑖᒃᓯᔭᕈᑎᑦ ᐊᑭᓖᔪᑎᒋᖃᑦᑕᖅᓯᒪᔭᖏᓐᓂᑦ ᐅᖅᓱᒃᓴᓄᑦ 
ᐊᑐᖅᐸᒃᑕᖏᓐᓄᑦ. 

ᐅᔭᕋᒡᓂᐊᓂᕐᒥ ᓇᖕᒥᓂᓕᑦ ᑕᐃᒃᑯᐊ ᐊᓂᒍᐃᓯᒪᔪᑦ ᕿᓇᔭᖕᓂᕐᒥᑦ ᐱᓕᕆᓂᕐᓂᑦ ᐊᒻᒪᓗ ᐱᓕᕆᐊᖃᓕᕐᓗᑎᒃ 
ᐱᕙᓪᓕᐊᑎᑦᑎᓂᕐᒥᑦ, ᐱᐅᓂᖅᓯᐅᕆᓂᕐᒥᑦ ᐅᕝᕙᓗᓂᑦ ᐅᑎᖅᑎᑎᓂᕐᓂᕐᒥᑦ ᐱᓕᕆᓗᑎᒃ ᐊᑐᓱᖑᒪᑕ 
ᐊᔾᔨᒋᖏᑦᑎᐊᒪᕆᒃᑕᖏᓐᓂᑦ ᑲᒪᔭᕆᐊᖃᓕᕐᓗᑎᒃ. ᐱᒋᐊᖅᓯᒪᓕᖅᑎᓗᒍ ᓇᖕᒥᓂᓕᒃ ᐱᕙᓪᓕᐊᑎᑦᑎᓕᕐᓗᓂ ᐅᔭᕋᒡᓂᐊᕐᕕᖕᒥᑦ 
ᓇᓗᓇᐃᖅᓯᓯᒪᓕᓱᖑᒪᑕ ᖃᓄᐃᑦᑑᖕᒪᖔᑕ ᐅᔭᕋᒡᓂᐊᕋᒃᓴᐃᑦ ᓇᓂᓯᕕᐅᓯᒪᔪᑦ. ᐱᕙᓪᓕᐊᑎᑦᑎᓂᕐᒧᑦ ᐊᑭᓕᐅᑎᑦ 
ᖁᕝᕙᓯᒃᑐᐊᓗᖕᒪᑕ ᐊᒻᒪᓗ ᖃᑦᓰᓐᓇᐅᓪᓗᑎᒃ (ᐱᑕᖃᒃᐸᓪᓕ) ᑮᓇᐅᔭᓕᐊᓂᑦ, ᑭᓯᐊᓂ ᓇᖕᒥᓂᕆᔭᐅᔪᑦ 
ᑐᑭᓯᐊᑦᑎᐊᕐᓂᖅᓴᐅᖕᒪᑕ ᖃᓄᖅ ᓇᓂᓯᕕᐅᓯᒪᔪᖅ ᑮᓐᓇᐅᔭᒃᑎᑦᑎᔪᓐᓇᕐᒪᖔᑦ ᐱᖃᒃᑎᐅᖃᑕᐅᔪᓂᒃ ᐱᓕᕆᓂᕆᔭᖏᑦ 
ᖁᒃᓴᓇᖏᓐᓂᖅᓴᐅᓱᖑᕗᑦ ᑕᑯᓗᒋᑦ ᒪᑭᒪᓇᓱᐊᕈᑎᓕᕆᓂᕐᒥᑦ. ᐱᐅᓂᖅᓯᐅᕆᑎᓪᓗᒋᑦ, ᑮᓇᐅᔭᓕᐅᓕᖅᐸᓪᓕᐊᓱᖑᕗᑦ 
ᓇᖕᒥᓂᕆᔭᐅᔪᖅ ᐊᒻᒪᓗ ᐱᖃᒃᑎᐅᖃᑕᐅᔪᑦ. ᐅᑎᖅᑎᑎᐅᕋᐃᕙᓪᓕᐊᓕᖅᑎᓪᓗᒋᑦ (ᓴᓂᕐᓗᑎᒃ-ᓴᓗᒻᒪᓴᐃᖅᑎᓗᒋ) 
ᐊᑐᖅᑕᐅᓕᕐᓗᓂ, ᓇᖕᒥᓂᕆᔭᐅᔪᖅ ᐲᔭᐃᓯᒪᓕᕋᔭᕐᒪᑕ ᐃᓘᓐᓇᓕᒫᖓᓂᑦ ᐱᔭᐅᔪᓐᓇᖅᑐᓂᒃ ᐱᐅᓂᖅᓯᐅᖅᑕᐅᓂᖓᓂᑦ 
ᑮᓇᐅᔭᖅᑖᕈᑕᐅᔪᓐᓇᖅᑐᓂᒃ, ᐊᒻᒪᓗ ᐸᕐᓇᓕᕐᓗᑎᒃ ᐊᐅᓚᕐᓂᐊᓕᕋᒥᒃ ᐅᔭᕋᒡᓂᐊᕐᕕᖕᒥᑦ ᕿᒪᕕᓕᕐᓗᒍ.   

ᑕᒪᑯᓇᓂ ᐱᓕᕆᐊᖑᔪᓂ, ᐱᑕᖃᕐᒪᑦ ᖃᑦᓰᓐᓇᕈᓗᖕᓂᑦ ᐱᐅᔪᓂᒃ ᐊᑐᐊᒐᕐᓂᑦ ᐱᔪᑎᒋᔭᐅᔪᓂᒃ ᓄᓇᕗᑦ ᒐᕙᒪᒃᑯᓐᓂᑦ 
ᐃᑲᔪᕈᑕᐅᖁᓗᒋᑦ ᐅᔭᕋᒡᓂᐊᕕᑦ ᓇᖕᒥᓂᕆᔭᐅᔪᓄᑦ. ᐃᓕᑕᕆᔭᐅᓂᖓᓄᑦ ᑕᒪᑐᒪ, ᓄᓇᕗᑦ ᒐᕙᒪᒃᑯᑦ 
ᐃᒪᓐᓇᐅᔭᕆᐊᖃᒃᑎᑦᑎᖕᒪᑕ ᓇᖕᒥᓂᕆᔭᐅᔪᑦ ᐱᓕᕆᖃᑕᐅᓗᑎᑐᒃ ᐱᕙᓪᓕᐊᑎᑦᑎᓂᕐᒥ, ᐱᐅᓂᖅᓯᐅᕆᓂᕐᒥ, ᐅᕝᕙᓗᓂᑦ 
ᐅᑎᖅᑎᑎᐅᕋᐃᓂᕐᒥᒃ ᐱᓕᕆᐊᖃᕐᓗᑎᒃ ᐱᓕᕆᓯᒪᓕᖅᑎᓪᓗᒋᑦ ᐱᕙᓪᓕᐊᑎᑦᑎᓂᕐᒥ ᐱᓕᕆᖃᑎᒋᑦ ᐊᖏᖃᑎᒋᒍᑎᖏᓐᓂᑦ 
(DPA) ᐃᓚᒋᓗᒋᑦ ᓄᓇᕗᑦ ᒐᕙᒪᒃᑯᑦ, ᐊᒻᒪᓗ ᒪᓕᑦᑎᐊᖏᓐᓇᖅᑐᒥᓂᐅᓗᑎᒃ ᐅᖃᒃᓯᒪᔪᓂᑦ ᒪᓕᒃᑕᐅᔭᕆᐊᓕᖕᓂᑦ, 
ᐱᔪᓐᓇᖅᓯᑎᑕᐅᓂᐊᕈᑎᒃ ᐅᑎᖅᑎᑦᑎᔪᑎᓂᒃ ᑖᒃᑯᑎᒍᓇ ᐅᖅᓴᐅᑎᑦ ᑖᒃᓯᔭᕈᑎᖏᑕ ᐅᑎᖅᑎᑦᑎᔪᑎᖏᑕ FTR 
ᐱᓕᕆᔪᑎᖏᓐᓄᑦ. 

ᐱᕙᓪᓕᐊᑎᑦᑎᓂᕐᒧᑦ ᐱᓕᕆᖃᑎᒋᓂᑦ ᐊᖏᖃᑎᒋᒍᑎᑦ DPA ᐃᓱᒪᖅᓱᕐᓗᑎᒃ ᐊᖏᖃᑎᒋᒍᑕᐅᖕᒪᑕ ᐅᑯᓇᙵᑦ ᓄᓇᕗᑦ 
ᒐᕙᒪᒃᑯᓐᓂᑦ ᐊᒻᒪᓗ ᐅᔭᕋᒡᓂᐊᕐᕕᒃ ᓇᖕᒥᓂᓕᖕᓂᑦ ᑖᒃᑯᐊᓗ ᐊᖅᑭᒃᓱᐃᓗᑎᒃ ᖃᓄᖅ ᐃᖃᓇᐃᔭᖃᑎᒌᒡᓂᐊᕐᒪᖔᕐᒥᒃ 
ᐃᑲᔪᖅᑕᐅᖁᓗᒋᑦ ᓄᓇᕗᒻᒥᐅᑦ, ᓇᖕᒥᓂᖁᑎᖏᓐᓂ ᐊᒻᒪᓗ ᓄᓇᓕᖏᓐᓂᑦ ᐱᕚᓪᓕᖅᑎᑦᑎᖁᓗᒋᑦ ᑮᓇᐅᔭᓕᐅᕈᑎᒃᓴᓂᑦ 
ᐱᕙᓪᓕᐊᑎᑕᐅᔪᓂᑦ ᓴᓇᔭᒃᓴᓂᑦ ᓄᓇᕗᒻᒥ. ᐊᑐᓂ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᖃᑎᒋᓂᑦ ᐊᖏᖃᑎᒋᒍᑎᑦ DPA 
ᐋᖅᑭᒃᓯᓱᖑᕗᑦ ᑎᑎᖅᓯᒪᔪᖁᑎᓂᒃ ᐱᓕᕆᐊᖑᓂᐊᖅᑐᓂᑦ ᓇᖕᒥᓂᓕᖕᒧᑦ ᐱᓕᕆᐊᖑᓂᐊᕐᓗᑎᒃ ᐅᕝᕙᓗᓂᑦ 
ᒪᓕᒃᑕᐅᔭᕆᐊᓕᖕᓂᑦ ᓇᖕᒥᓂᓕᖕᒧᑦ ᐊᑐᖅᑕᐅᔭᕆᐊᖃᕐᓗᑎᒃ. ᑕᐃᒪᓕ ᓇᖕᒥᕆᔭᐅᔪᐅᑉ ᒪᓕᒃᑕᐃᓐᓇᕆᒃᐸᒋᑦ ᐃᓘᓇᑎᒃ 
ᐱᕙᓪᓕᐊᑎᑦᑎᓂᕐᒧᑦ ᐱᓕᕆᖃᑎᒋᓂᑦ ᐊᖏᖃᑎᒋᒍᑎᐅᑉ DPA ᐅᖃᒃᓯᒪᓂᖏᑦ ᓄᓇᕗᑦ ᒐᕙᒪᒃᑯᓐᓄᓪᓗ ᓇᒪᒋᔭᐅᓗᑎᒃ, 
ᐱᓇᓱᒍᓐᓇᖅᓯᑎᑕᐅᕗᑦ ᑐᒃᓯᕋᐅᑎᓕᐅᕈᓐᓇᖅᓯᓗᑎᒃ ᐅᑎᖅᑎᑦᑎᕕᐅᔪᑎᒃᓴᓂᒃ ᐅᑯᑎᒎᓇ ᐅᖅᓴᐅᑎᑦ ᑖᒃᓯᔭᕈᑎᖏᑕ 

ᐅᑎᖅᑎᑦᑎᔪᑎᖏᑕ FTR ᐱᓕᕆᔪᑎᖏᑎᒍ. ᑕᐃᒪᓇᐅᓂᖓᓄᑦ, ᐅᖅᓴᐅᑎᑦ ᑖᒃᓯᔭᕈᑎᖏᑕ ᐅᑎᖅᑎᑦᑎᔪᑎᖏᑦ FTR 
ᐃᒪᓐᓇᐃᓘᕈᑕᐅᓇᓱᐊᕐᒪᑕ ᐱᔭᐅᑎᑦᑎᓗᑎᒃ ᓇᖕᒥᓂᓕᖕᒧᑦ ᑮᓇᐅᔭᑎᒍ ᐱᓕᕆᒋᐊᕈᓐᓇᖅᓯᓗᑎᒃ ᒪᓕᑦᑎᐊᕐᓗᑎᒃ 
ᐅᖃᒃᓯᒪᓂᕆᔭᐅᔪᓂᒃ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᖃᑎᒋᓂᑦ ᐊᖏᖃᑎᒋᒍᑎᖏᓐᓂ DPA. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐊᐅᓚᑦᑎᓱᖑᒪᑕ ᐋᔨᖃᑎᒋᒍᑎᓂᒃ ᐊᒻᒪᓗ ᖃᐅᔨᒪᒋᐊᖅᓯᓪᓗᑎᒃ 
ᐱᕙᓪᓕᐊᑎᑦᑎᓂᕐᒧᑦ ᐱᓕᕆᖃᑎᒋᓂᑦ ᐊᖏᖃᑎᒋᒍᑎᓂᒃ DPAs. ᐅᓪᓗᒥᒧᑦ, ᓄᓇᕗᑦ ᒐᕙᒪᒃᑯᑦ ᐊᑎᓕᐅᖅᓯᒪᕗᑦ ᐊᑕᐅᓯᑐᐊᒥᑦ 
ᐱᕙᓪᓕᐊᑎᑦᑎᓂᕐᒧᑦ ᐱᓕᕆᖃᑎᒋᓂᑦ ᐊᖏᖃᑎᒋᒍᑎᒥᑦ DPA ᐃᓚᒋᓗᒋᑦ ᐅᔭᕋᒡᓂᐊᓂᕐᒥᒃ ᓇᖕᒥᓂᓕᑦ. ᐅᓄᖅᑐᑲᓚᐃᑦ 
ᐊᓯᖏᑦ ᓴᓇᕕᖁᑎᑦ ᐅᖃᒃᓯᒪᕗᑦ ᐱᔪᒪᓂᕋᕐᓗᑎᒃ ᐱᖃᑕᐅᔪᒪᓗᑎᒃ ᑕᒪᑐᒥᖓ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᖃᑎᒋᓂᑦ 
ᐊᖏᖃᑎᒋᒍᑎᒥᑦ DPA. 

ᐊᑭᖓ ᑕᒪᑐᒪ ᐅᖅᓴᐅᑎᑦ ᑖᒃᓯᔭᕈᑎᖏᑕ ᐅᑎᖅᑎᑦᑎᔪᑎᖏᑕ FTR ᐱᓕᕆᔪᑎᐅᑉ ᐊᑭᑦᑐᕆᐊᕐᓂᐊᕐᒪᑦ ᐊᒃᓱᑲᓪᓛᓗᒃ 
ᐅᓄᕐᓂᖅᓴᓂᒃ ᐅᔭᕋᒡᓂᐊᓂᕐᒥᑦ ᓇᖕᒥᓂᓕᑦ ᑎᑭᐅᑎᒃᐸᑕ ᐅᖓᑖᓄᑦ ᕿᓚᔭᖕᓂᑐᐃᓐᓇᐃᑦ ᐱᓕᕆᐊᕆᔭᖏᓐᓂ ᐊᒻᒪᓗ 
ᐱᕙᓪᓕᐊᑎᑦᑎᓕᕐᓗᑎᒃ, ᑕᒪᑐᒨᓇᓗ ᐊᑐᕐᓂᖅᓴᐅᓕᓱᖑᓗᑎᒃ ᐅᖅᓱᒃᓴᓂᒃ ᐊᒻᒪᓗ ᑕᐃᒪᐃᒪᑦ ᐊᑐᕐᓂᖅᓴᐅᓕᕐᓗᑎᒃ 
ᐅᓄᕐᓂᖅᓴᓂᒃ ᐅᖅᓱᒃᓴᒧᑦ ᑖᒃᓯᔭᕈᑎᓂᒃ. ᒫᓐᓇ ᐊᑐᖅᑕᐅᔪᓂ ᑖᒃᓯᔭᕈᑎᑦ ᐊᑭᖏᓐᓂ, ᐊᑕᐅᓯᖅ ᐊᑯᓐᓈᕿᓗᓂ-ᐊᖏᓂᓕᒃ 
ᐅᔭᕋᒡᓂᐊᕐᕕᒃ ᓄᓇᕗᒻᒥ, ᐊᑐᓱᖑᒪᑕ ᐃᒪᓐᓇᑎᒋᐸᓗᖕᓂᑦ 5− ᑎᑭᓪᓗᒍ 70 ᒥᓕᐊᓐ ᖃᓪᓗᑎᕋᓛᓂᒃ ᑖᒃᓯᔭᐃᔪᑕᐅᔪᓐᓇᖅᑐᓂᒃ 
ᐅᖅᓱᒃᓴᓄᑦ ᐊᑐᓂ ᐊᕐᕌᒍᓂ, ᐊᑭᓖᔪᓐᓇᕐᓗᑎᒃ ᐃᒪᓐᓇᑎᒋᓂᒃ $4 ᒥᓕᐊᓐ ᑮᓇᐅᔭᓂᒃ ᐅᖅᓱᒃᓴᑦ ᑖᒃᓯᔭᕈᑎᖏᓐᓂ ᐊᕐᕌᒍᓕᒫᒥ. 
ᐃᓱᒪᒋᔭᐅᓯᒪᔪᖅ ᒪᑯᑎᒎᓇ ᐅᓄᖅᑐᑦ-ᐊᕐᕌᖑᓂ ᐊᑐᖅᑕᐅᓂᕆᓂᐊᖅᑕᖓᓂ ᐅᔭᕋᒡᓂᐊᕐᕕᐅᑉ, ᐅᖅᓴᐅᑎᑦ ᑖᒃᓯᔭᕈᑎᖏᑕ 
ᐅᑎᖅᑎᑦᑎᔪᑎᖏᑦ FTR ᑭᒡᒐᖅᑐᐃᖕᒪᑕ ᐊᖏᔪᑲᓪᓛᓗᖕᓂᑦ ᐊᑭᓕᖅᓱᐃᔪᑎᓂᒃ ᓄᓇᕗᑦ ᒐᕙᒪᒃᑯᓐᓄᑦ, 
ᐊᔾᔨᐅᓂᖅᓯᐅᒐᒃᓴᐅᓪᓗᑎᒃ ᑮᓇᐅᔭᑎᒍ ᐅᖃᐅᓯᕆᓗᒋᑦ ᒪᑯᓄᖓ ᐊᖏᔫᐊᓗᖕᓄᑦ ᐊᑭᑐᔫᑎᓄᑦ. ᐱᔾᔪᑎᒋᓪᓗᒍ ᐅᖅᓴᐅᑎᑦ 
ᑖᒃᓯᔭᕈᑎᖏᑕ ᐅᑎᖅᑎᑦᑎᔪᑎ FTR ᐅᑎᖅᑎᑦᑎᔪᑕᐅᖕᒪᑦ ᑖᒃᓯᔭᕈᑎᓂᒃ ᐱᓕᕆᔪᑕᐅᖏᖔᖅᑐᓂᒃ ᐊᑭᓕᖅᓱᐃᔪᑎᓂᒃ, 
ᑮᓇᐅᔭᕆᔭᐅᓂᐊᖅᑐᓂᒃ ᓴᖅᑭᑦᑎᔪᖃᕆᐊᑐᖏᑦᑐᖅ. 

ᑕᒫᓂ ᓄᕕᐱᕆ 2016-ᒥ, ᐅᔭᕋᒡᓂᐊᕕᒃ ᓇᖕᒥᓂᓕᑦ ᐱᓚᐅᖅᐳᑦ $3.8 ᒥᓕᐊᓐᓂᒃ ᐅᑯᓄᖓ 2014-15 ᐊᒻᒪᓗ $11,432 
ᐅᑯᓄᖓ 2015-16 ᑖᒃᓯᔭᕈᑎᑦ ᐅᑎᖅᑎᑕᐅᔪᑎᖏᓐᓄᑦ ᓄᓇᕗᑦ ᒐᕙᒪᒃᑯᓐᓂᑦ. ᐱᔾᔪᑎᒋᓪᓗᒍ ᐅᔭᕋᒡᓂᐊᕐᕕᖕᒥᑦ ᓇᖕᒥᓂᓕᑦ 
ᐱᕕᖃᒃᑎᑕᐅᓱᖑᒪᑕ ᐊᕐᕌᒍᓪᓗᐊᒥᒃ ᑐᒃᓯᕋᐅᑎᖃᕈᓐᓇᕐᓗᑎᒃ ᐅᑎᖅᑎᑦᑎᕕᐅᔪᑎᒃᓴᓄᑦ, ᓂᕆᐅᒃᐳᒍᑦ 2015-16 ᐅᓄᕐᓂᖏᑦ 
ᐅᓄᖅᓯᒋᐊᕐᓂᐊᕋᓱᒋᓪᓗᑎᒍ ᐊᒃᓱᑲᓪᓛᓗᒃ. ᒥᒃᓴᐅᓴᑦᓯᕗᒍᑦ ᑲᑎᓗᒋᑦ ᐅᑎᖅᑎᑦᑎᔪᑎᑦ ᐅᔭᕋᒡᓂᐊᕐᕕᒃ ᓇᖕᒥᓂᕆᔭᐅᔪᓄᑦ ᑕᒫᓂ 
2015-16-ᒥ ᖃᓂᒋᔮᓂᓐᓂᐊᕋᓱᒋᓪᓗᒋᑦ $3.5 ᒥᓕᐊᓐ, ᐊᑕᐅᖅᓯ ᑐᒃᓯᕋᐅᑎ ᒫᓐᓇ ᕿᒥᕐᕈᔭᐅᔪᖅ ᑎᑭᐅᒪᐸᓗᒡᓗᓂ $3.375 
ᒥᓕᐊᓐᓄᑦ.  

